
				এই পাতাটির মুদ্রণ সংশোধন করা প্রয়োজন। 
[ २8२ ]
অতঃপর তার্থিকগণ সেই অদ্ভূত বিহারীরস্ত অবলোকন করিয়া দ্বেষবশতঃ অপবাদ বিবাদ করিয়া পরস্পর কলহ করিয়াছিল । ৫৮ ৷
রক্তাক্ষ প্রমুখ ক্ষুদ্রপণ্ডিত তাহদের প্রতি মাৎসৰ্য্যবশতঃ সদাই সম্মুখে থাকিয়া সপক্ষ কৃষ্ণসপের ন্যায় ভয়জনক হইয়াছিল । ৫৯ ৷
অনাথপিণ্ডদ যতদিন বাদিজয় না হয়, সে পৰ্য্যন্ত বিহার নিৰ্ম্মাণকাৰ্য্য রোধ করিয়াছিলেন । তখন অনাথপিণ্ডদের কথানুসারে শারিপুত্র আগমন করিয়াছিলেন । ৬০ ৷
অনস্তর রক্তাক্ষ নিজ প্রভাবোৎকর্ষ দেখাইবার জন্য র্তাহাকে আহবান করিয়া ইন্দ্রজালবলে একটা উৎফুল্ল সহকাররক্ষ দেখাইয়াছিলেন । ৬১ ৷
তৎপরে শারিপুত্রের প্রভাবে উথিত বিপুল তদীয় মুখানিলদ্বারা ঐ সহকাররক্ষ উন্মলিত হইয়া ভার্থিকগণের উৎসাহের সহিত খণ্ড খণ্ড হইয়া গিয়াছিল। ৬২ ৷
তৎপরে রক্তাক্ষ প্রফুল্লকমলশোভিত। একটা সুন্দর পুষ্করিণী নিৰ্ম্মাণ করিলে শারিপুত্রনিৰ্ম্মিত একটা হস্তী উহাকে পঙ্কাবশেষ করিয়াছিল। ৬৩।
অনন্তর রক্তাক্ষ একটা সপ্তশীর্ষ মহাসপ শারিপুত্রের বক্ষঃস্থলে নিক্ষেপ করিলে শারিপুত্রনিৰ্ম্মিত গরুড়-পক্ষাগ্রমারুতদ্বারা উহাকে দূরে নিক্ষেপ করিয়াছিল । ৬৪ ।
তখন রক্তাক্ষ একটা বেতালকে আহবান করিয়াছিল । শারিপুত্রের মন্ত্রপ্রভাবে প্রেরিত হইয়া ঐ বেতাল রক্তাক্ষকেই বিনাশ করিতে উদ্যত হইয়াছিল । ৬৫ ৷ *
রক্তাক্ষ বেতাল কর্তৃক অভিহস্যমান হইলে তাহার গর্ব ও মান নষ্ট হইয়াছিল । তখন সে শারিপুত্রের পদানত হইয় তাহার শরণাগত হইয়াছিল । ৬৬ ৷

